
ТОПЫРАҚТАН BACILLUS SUBTILIS БАКТЕРИЯЛАРЫН
ЭКСТРАКЦИЯЛАП, АҚУЫЗДЫ АНТИГЕН БӨЛІП АЛУ

Керімбекова А.Г.,Өтепова Г.М.,Сарина Н.И.

Bacillus subtilis бактериялары осыдан жүз жыл бұрын белгілі бола
бастаған. Bacillus туысының бактериялары патогендік, спораларының химиялық
және физикалық агенттерге төзімділігіне, даму циклына, табиғатта кең
таралуына байланысты микробиолог ғалымдарының үлкен қызығушылығын
тудырады. B.subtilis бактерияларының көптеген мөлшері топырақтан бөлініп
алынады. Топырақтың түрі спора түзуші бактериялардың ценозына байланысты
болады. Соңғы жылдары азық-түлік өнімдерінің бактериялық тұрғыда уланған
азықтар зерттеушілердің көңілін алаңдатуда.

Біздің жұмысымыздың мақсаты топырақтан B.subtilis изоляттарын
экстракциялап, ақуызды антиген бөліп алу болып табылады.

Жұмысты жүргізу барысында B.subtilis-тің бактериялдық массасын өңдеу
технологиясы әзірленді, яғни микроб жасушаларын қажетті көлемде алдық.
B.subtilis бактериясын өсіру үшін ЕПА қоректік ортасын қолданып, өсінділерді
Грамм әдісі бойынша боядық.

B. subtilis өсіндісінің морфологиясын зерттеу нәтижесінде олардың
жасушаларының формасы таяқша тәрізді (0,7:0,8) × (2,0:3,0) мкм, қозғалмалы,
сирек жұптасып, біреуден орналасатынын анықтадық. Грамм оңмен, ерте
кезеңінде оң немесе теріспен боялады. Бұл бактериялар қатаң аэробтар немесе
факультатифті анаэробтар екені айқындалды. Граммен бояғанда ауытқулар
болады, аэробтар (0,6:0,8) × (1,5:1,8) мкм мөлшерінде эндоспоралар түзеді.

B.subtilis-тің вегетативті жасушаларынан беткейлік ақуызды антигендерді
Tabatabai et al. әдісі негізінде алдық. Алынған ақуызды антигендегі ақуыз
концентрациясын Бредфорд әдісі негізінде айқындадық. Зерттеу нәтижесін
қорытындылай келе мынадай нәтижелерге қол жеткіздік: B.subtilis –ті 1 литр
ЕПА қоректік ортасында өсірілгенде бактериялдық массасының шығу көлемі 15
грамм құрады. Сонымен қатар, B.subtilis изоляттарының өсіндісінің спора
түзгенге дейінгі вегетативті жасушасының өсудегі экспонициалды фазасы (8-
10сағатта) дәлелденді. Ақуызды антигеннің концентрациясы 1 мг/мл құрайды.


